
CONVENIO DE COLABORACION ENTRE A CONSELLERIA DE CULTURA,
EDUCACION E ORDENACION UNIVERSITARIA E O CONCELLO DA CORUNA
PARA A REALIZACION DE ACTIVIDADES DE FORMACION EN LINGUA
GALEGA PARA O ANO 2018

Santiago de Compostela, 7 de xuio de 2018

REUNENSE:

° Don Roman Rodriguez Gonzalez, conselleiro de Cultura, Educacién e
Ordenacion Universitaria, que actia en virtude das facultades que lle atribue o artigo
34 da Lei 1/1983, do 22 de febreiro, de normas reguladoras da Xunta e da sua
Presidencia, na sua redaccion dada na Lei 11/1988, do 20 de outubro; de acordo co
seu nomeamento no Decreto 148/2016, do 13 de novembro de 2016, e no uso das
atribucions que lle confire o Decreto 4/2013, do 10 de xaneiro, polo que se establece a
estrutura organica da Conselleria de Cultura, Educacién e Ordenacion Universitaria.

® D. Xulio Ferreiro Baamonde, alcalde, en representacion do Concello da Coruia en
virtude das facultades que lle outorga a Lei 7/1985, de 2 de abril, reguladora das bases
de réxime local, e o Regulamento organico deste Concello.

EXPONEN:

1. Que as partes asinantes pretenden colaborar conxuntamente para fomentar e
promover o uso da lingua galega, de acordo co seguinte:

a) A Lei 3/1983, do 15 de xufio, de normalizacion linglistica que, en desenvolvemento
das previsions dos artigos 3.2 e 148.1.17 da Constitucion espafiola e do artigo 5 do
Estatuto de autonomia de Galicia, establece a obriga dos poderes publicos de
garantir o uso normal do galego e do castelan (artigo 2), asi como que o
galego, como lingua propia de Galicia, € a lingua oficial das institucions da
comunidade auténoma, da sua Administracion, da Administraciéon local e das
entidades publicas dependentes da comunidade auténoma (artigo 4.1).

b) Asi mesmo, o artigo 11 da citada lei establece a obriga dos poderes autonémicos de
promover a progresiva capacitacién no uso do galego por parte do persoal afecto a
Administracion publica e as empresas de caracter publico de Galicia.

2. Que as partes manifestan a sua vontade de colaborar na execucién do Plan xeral de
normalizacion da lingua galega, que aprobou por unanimidade o Pleno da camara do
Parlamento de Galicia o dia 21 de setembro de 2004, coa finalidade de divulgar e
estender o uso do galego a todos os ambitos da sociedade, e no que se destaca o
seguinte:

a) Constitte un dos seus grandes obxectivos asegurar que, nas administracions
autondmica e local, o galego sexa a lingua habitual nas relaciéns internas, nas relaciéons
entre as administracions e nas relacions coa cidadania, e respectando o dereito individual
a ser atendido na outra lingua oficial.

b) Respecto da Administracion local, establece entre os seus obxectivos especificos os
seguintes:
- Consolidar o galego como lingua xeral de referencia na Administracién local.
- Mellorar a calidade do idioma falado e escrito polo persoal ao seu servizo.

Entre as medidas previstas, figura a de programar un novo proceso de formaciéon
linglistica do persoal ao seu servizo que tefia como obxectivo mellorar as actitudes,
a fluidez expresiva e o cofiecemento do vocabulario técnico especifico.

3. Asi mesmo, as partes colaboraran no desenvolvemento e implantacion do Plan de
dinamizacion da lingua galega no tecido econémico, que aprobou o Consello da Xunta
de Galicia na sua reunién do 4 de agosto de 2016, e que responde a necesidade de
poier en practica medidas para o fomento do uso do galego nos diferentes eidos sociais
e economicos de Galicia.

4. Que é unha obriga, pero tamén unha vontade expresa, da Conselleria de Cultura,
Educacion e Ordenacién Universitaria potenciar o uso do galego no ambito das
administracions publicas en Galicia nos termos indicados nas normas citadas.

5. Que o Concello da Corufa ten entre os seus obxectivos potenciar o uso do galego
dentro do seu ambito de competencias.

6. Que ambas as partes se recofiecen as competencias mutuas e, polo anteriormente
exposto, acordan subscribir o presente convenio de colaboracién para o ano 2018, que
se rexera polas seguintes

CLAUSULAS:

Primeira. Obxecto

Este convenio establece as condiciéns polas que se rexera a colaboraciéon entre a
Conselleria de Cultura, Educacion e Ordenacion Universitaria (en diante, a Conselleria)
e o Concello da Corufha para a realizacion de actividades de formacion dirixidas ao
persoal ao servizo deste concello.

Segunda. Actividades

A Conselleria, a través da Secretaria Xeral de Politica Linguistica, e o Concello da
Corufia compromeétense a colaborar para impartir os seguintes cursos de formacion:

» 1 curso de linguaxe administrativa galega de nivel medio.

» 2 cursos de linguaxe administrativa galega de nivel superior.

Cada curso desenvolverase na modalidade de teleformacion e tera unha duracion en
tempo de traballo estimado de 75 horas.

Terceira. Contido e avaliacion dos cursos

Os cursos deberan axustarse ao establecido na Orde do 13 de xuio de 2011 pola que
se regulan os cursos de linguaxe administrativa e xuridica galegas (DOG num. 121, do
24 de xuno; correccion de erros no DOG num. 223, do 22 de novembro).

Impartiranse seguindo os respectivos programas docentes detallados nos anexos da
citada orde.

Os/as tirores/as, ademais de incluir na plataforma electronica a valoracion sobre as tarefas
propostas ao longo do curso, deberan presentar na Secretaria Xeral de Politica Linguistica,
unha vez rematados os cursos, as actas e as probas finais presenciais corrixidas.

O sistema de avaliacion basearase no principio de avaliacién continua. En calquera caso é
obrigatorio: a realizacién das practicas establecidas na plataforma, a entrega das tarefas
propostas polos/as titores/as e unha proba final de caracter presencial, que constara dunha
parte escrita e dunha parte oral.

Cuarta. Certificacion dos cursos

Tras rematar o curso e logo de que o/a titor/a entregue a correspondente acta e o resto da
documentacion antes referida, o alumnado que adquira a cualificacion de apto recibira o
correspondente certificado asinado pola persoa responsable da Secretaria Xeral de Politica
Linguistica e, de ser o caso, tamén pola persoa responsable do Concello da Corufia.

Quinta. Selecciéon do alumnado

Correspodndelle ao Concello da Coruia realizar a seleccion do alumnado consonte os
seus propios criterios de seleccién e segundo a oferta de prazas dispofiibles.

En todo caso, para acceder ao curso de nivel superior € necesario ter aprobado o curso
medio de linguaxe administrativa galega, o curso medio de linguaxe xuridica galega ou
calquera dos cursos equivalentes a estes que se establecen no punto 2.° do artigo 5 da
Orde do 13 de xufo de 2011.

O numero de participantes en cada curso non podera ser superior a 25. O Concello da
Coruna determinara o niumero minimo de participantes que, de non alcanzarse, poderia
implicar a suspension do curso.

Sexta. Profesorado

A Conselleria, a proposta da Secretaria Xeral de Politica Linguistica, designara o
profesorado (ou titores/as) encargado de impartir os cursos de entre as persoas que se
atopan en situacion de execucion provisional e/ou firme das sentenzas que declaran a
slia condicién de persoal laboral indefinido non fixo para traballos fixos descontinuos, na
categoria 40 do grupo |, titulado superior linguista, da Xunta de Galicia.

A Conselleria realizara todos os tramites legais necesarios para a sua contratacion, que
se efectuara segundo a modalidade que sexa pertinente.

O profesorado nomeado para este fin non teran ningunha vinculacién, nin laboral nin de
ningun outro tipo, co Concello da Corufa.

Sétima. Financiamento

O financiamento dos cursos correspéndelle integramente ao Concello da Coruia, o que
inclue os gastos do profesorado, os de coordinacion, asi como calquera outro que
puidese derivarse da sua realizacion.

O custo por docente/curso estimase en 4.237 euros, sen prexuizo dos incrementos
retributivos que puidesen aprobarse para o 2018. O custo por coordinacion/curso € de
350 euros.

Tras finalizar o curso ou cursos, a Secretaria Xeral de Politica Linguistica expedira unha
certificacion da sua realizacién, na que constara o custo total por docente e o valor hora
aplicado, e o Concello da Corufia efectuara o pagamento dos gastos. No caso do
profesorado, ao ser persoal da Xunta de Galicia, o Concello aboaralle a Conselleria o
importe correspondente mediante unha transferencia bancaria a conta que se lle
indique. No caso da persoa que exerza as funcidons de coordinacion, que sera
designada pola Secretaria Xeral de Politica Lingulistica, o Concello aboaralle
directamente a esta persoa o importe correspondente.

Para garantir o desenvolvemento dos cursos, o Concello da Coruna efectuara, no
momento da sinatura do convenio, unha reserva de crédito na partida orzamentaria
correspondente polo importe dos gastos do profesorado, estimada en 12.711 euros, sen
prexuizo dos incrementos retributivos que puidesen aprobarse para o 2018.

Oitava. Comunicacion e publicidade

Calquera tipo de comunicacion ou publicidade sobre as actividades previstas neste
convenio debera facer referencia a colaboracion entre a Conselleria de Cultura,
Educacion e Ordenacién Universitaria e o Concello da Corufa. Deberan figurar, con
igual rango e consideracion, os logotipos de ambos os dous organismos.

Novena. Informacion final das actividades

Ao remate das actividades, o Concello da Corufia remitiralle a Secretaria Xeral de
Politica Linguistica as enquisas de avaliacion do profesorado e o grao de satisfaccion do
alumnado, asi como outros datos de interese que lle poida solicitar a secretaria.

Décima. Normativa aplicable

Todas as accidns que se realicen ao abeiro deste convenio faranse de conformidade
coa vixente normativa ortografica e morfoléxica do idioma galego fixada pola Real
Academia Galega, tal e como se establece na disposicion adicional da Lei 3/1983, do
15 de xuno, de normalizacion linglistica. Asi mesmo, respectarase a toponimia oficial
nos termos previstos no artigo 10 da citada lei.

Décimo primeira. Comisiéon de Seguimento

Constituirase unha Comision de Seguimento das actividades previstas neste convenio,
que estara composta por duas persoas da Secretaria Xeral de Politica Linguistica,
designadas polo seu secretario xeral, e por duas persoas do Concello da Corufia,
designadas pola Concellaria de Facenda e Administracion. Podera estar asistida
polo persoal técnico necesario.

A comision, que estara presidida por un dos representantes da Secretaria Xeral de
Politica Linguistica, coordinara o desenvolvemento das actividades e estara facultada
para resolver as dubidas que poidan xurdir na execuciéon deste convenio. Os acordos
adoptados neste sentido seran inmediatamente executivos.



3

)SlEJ lé LF]-I- ICIA Ayuntamiento de A Corufa

] Concello da Coruia

e LA

1
U

Décimo segunda. Comision de Avaliacién

Constituirase unha Comisién de Avaliacion para estudar as reclamaciéns presentadas
en relacién coas cualificacions outorgadas nos cursos, que estara formada pola persoa
responsable da Subdireccién Xeral de Politica Linglistica, a persoa encargada da
coordinacioén dos cursos e unha linglista da Secretaria Xeral de Politica Linguistica.

A comision emitira un informe que servira de base para a resolucion das reclamacions.

Décimo terceira. Natureza xuridica

Este convenio ten caracter administrativo e os seus efectos rexeranse polo establecido
nas suas clausulas, asi como polo disposto nos artigos 47 a 53 da Lei 40/2015, do 1 de
outubro, do réxime xuridico do sector publico.

Ainda que é un dos excluidos do ambito de aplicacion da Lei 9/2017, do 8 de novembro,
de contratos do sector publico (BOE num. 272, do 9 de novembro de 2017), segundo o
seu artigo 6, ao non previsto aplicaranselle, de acordo co artigo 4 da citada lei, os
principios recollidos nela, co fin de resolver dubidas e omisidns que puidesen presentarse.

Asi mesmo, supletoriamente, terase en conta o Decreto lexislativo 1/1999, do 7 de
outubro, polo que se aproba o texto refundido da Lei de réxime financeiro e
orzamentario de Galicia e demais normativa vixente na materia.

A xurisdicidon contencioso-administrativa serd a competente para dirimir as cuestions
que puidesen xurdir na aplicacion deste convenio.

Décimo cuarta. Vixencia

A vixencia deste convenio esténdese desde a sua sinatura ata o 31 de decembro de
2018. Non obstante, podera extinguirse por acordo mutuo e voluntario das partes, por
desestimento dalgunha ou por denuncia do convenio por incumprimento dos
compromisos adquiridos, o que se comunicara de xeito fidedigno, tras a audiencia da
outra parte e con polo menos un mes de antelacion.

Ao estaren conformes as duas partes co estipulado, asinan este convenio por triplicado
no lugar e data sinalados.

O conselleiro de Cultura, Educacion

e Ordenacion Universitaria O alcalde do Concello da Coruna

Roman Rodriguez Gonzélez Xulio Ferreiro Baamonde




